
Labobedi, 06 Phuptjane 2023 
 

 

HO BAJARI BOHLE BA DITHOTO HO PHATLALLA LE MEEDI  
 
Ha jwale meedi e ka hara naha e na le tshubuhlellano le ditiehiso ha ho tluwa tabeng 

ya ho sebetsana le diteraka le merwalo e tshelang meedi, tsela ya N4 e lebang Maputo 

ho feta ka lediboho la Lebombo e amehile le ho feta. 

 

Ditshebeletso tsa Lekgetho tsa Afrika Borwa (SARS), Ditshebeletso tsa Sepolesa sa 
Afrika Borwa (SAPS), Bolaodi ba Botsamaisi ba Meedi (BMA), Mokgatlo wa 
Dipalangwang tsa Merwalo (RFA), mmoho le Mokgatlo wa Baromelli ba Merwalo 
Afrika Borwa (SAAFF) ba sebetsa mmoho le ka potlako ho tobana le diphephetso 
tsena tse etsahalang meeding le ho tlisa botsitso hore tshebetso e kgutlele 
setlwaeding.  
 

Re ipiletsa ho bajari bohle ba merwalo ba amehileng mmoho le ho bakganni ba 

diteraka, ho ba le mamello le ho busa pelo mme ba se etse letho le tlang ho sitisa 

phallo ya sephethephethe ho kena le ho tswa ka madiboho. Tsena di akaretsa ho se 

natswe ha melao ya sephethephethe, ho thibelwa ha mela le ho thibela motsamao wa 

diteraka.     

  

Ho dumella motsamao o lokileng le o tswellang wa diteraka ho le ba ledibohong ho 

bohlokwa ho thusa hore tshebetso ya tsona e tsebe ho etsahala ka tsela e sa 

sebediseng metjhini ha jwale ho fihlela diphephetso tsena di rarollwa. Ho tobana le 

sena le ho qoba tshubuhlellano e nngwe, re kopa diteraka tse hlokang letshwao la 

“Proceed to Border” di se atomele lediboho mme di se eme ledibohong ka nako eo di 

tla beng di emetse ditokomane tsa tlhekelo. Re ipiletsa ho bahwebi bohle ho sebedisa 

motjha wa tlhekelo ya pele ho nako ya merwalo ya bona. 

 



Bakgathatema ba netefaletswa hore dihlopha tsa rona tsa setekgenike di sebetsa ka 

thata ho rarolla mathata ana. Bahlanka ba rona ka ho fapana ba sebetsa mmoho le 

ho etsa tsohle tse matleng a bona ho sebetsana le diteraka kapele ka moo ho 

kgonehang ka teng mme re tla tsitlallela hore ho be le molao le toka ditseleng tsena 

tse tsamaisang merwalo, mmoho le dibakeng tse taolong ya madiboho.    

 

Ka boikokobetso re kopa thuso ya lona ho fetisetsa molatesa ona ho bakganni ba lona 

le ho balekane ba kgwebo mme re tla dula re le loma tsebe mabapi le kgateloplele e 

etswang ho lokisa boemo bona. 

 
KE PHETHO 
 


